
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪
রসমঞ্জরী।




সাক্ষাৎ দর্শন।




 নয়নে নয়ন, বদনে বদন, চরণে চরণ, আদেশি রহ। হৃদয়ে হৃদয়, প্রাণ সমুদয়, পরাণে আলয়, ভাঙ্গিয়া লহ॥ গমনে গমন, রমণে রমণ, বচনে বচন, বিনয় কহ। পায়্যাছি দরশ, পরম পরশ, সকলে সরস, হইয়া রহ॥




অথ স্বপদর্শন।




 নিদ্রার আবেশে, রজনীর শেষে, মনোহর বেশে, বঁধূ আসিয়া প্রেম পারাবার, করিল বিস্তার, নাহি পাই পার, যাই ভাসিয়া॥ যে রস হইল, মনেতে রহিল, যে কথা কহিল, মৃদুহাসিয়া। ধরম করম, সরম ভরম, নরম মরম, গেল নাশিয়া॥




অথ চিত্রদর্শন।




 দেখিবারে মিত্র, করিলাম চিত্র, এবড় বিচিত্র, হইল তায়। দেখিতে বদন, মাতিল মদন, ছাড়িয়া সদন, চেতন যায়॥ না পানু দেখিতে, নারিনু রাখিতে, লিখিতে লিখিতে, হইল দায়। চিত্রের পুতুল, করিল আকূল, হারানু দুকূল, চিত্রের প্রায়॥




অথ আলম্বনাদি কথন।




 আলম্বন বিভাবন আর উদ্দীপন। এইতিন ভাবের শুনহ বিবরণ॥ আলম্বন সেই যাহে রসের আশ্রয়। নায়ক নায়িকা দুই তার বিনিময়॥ নানাবিধ অনুভাবে বলি বিভাবন। যাহে রস বাড়ে তাহে বলি উদ্দীপন॥




অথ উদ্দীপন।




 গুণ স্মরা নাম লওয়া নিত্য রূপ দেখা। গীত বাদ্য শুনা

